
Вовед

Цел на овој документ е да даде насоки и препораки и да им помогне на сите оние кои развиваат или одржуваат апликации на системи за плати, во постапката на прилагодувањето на апликативните системи, за да можат да одговорат на новата обврска за генерирање електронска МППП пријава.  Од системите за плати не се очекува да генериираат електронска МППП пријава, туку само подготовителен електронски фајл (датотека), кој потоа како влезен фајл за клиентскиот софтвер на ПИОМ за генерирање на МППП, ќе биде трансформиран во МППП образец, доколку го задоволува пропишаниот формат и неопходните контроли.

Овој документ може да биде корисен и за корисниците кои ќе пополнуваат МППП обрасци, а немаат системи за плати.

Форматот на фајлот за МППП образецотот е објавен во ”Службен весник на РМ” бр. 92/04, а измените и дополнувањата спроведени во овој документ ќе бидат објавени во еден од наредните броеви на “Службен весник на РМ”. 

Потребен предуслов за користење на овој документ е претходно запознавање со Прирачникот за пополнување на Образецот МППП .
Клиентскиот софтвер  на Фондот овозможува
(1а) да се креира МППП пријава со директно внесување на податоците или 
(1б) да се преземаат податоци кои веќе биле користени претходниот месец и истите се прилагодуваат за тековниот месец (ова е препорачливо за оние кои немаат апликативен систем за пресметка на плата),  
     
(2) за оние кои имаат системи за плати, би требало да го преземат влезниот фајл (целта на овој документ е да помогне при креирањето на овој фајл) од системите за плати и да го провери  со клиентскиот софтвер за да може да се креира МППП пријава. 
За корисниците кои имаат апликативни системи за плати не се препорачува да ги корегирааат податоците со клиентскиот софтвер, бидејќи останува потребата за усогласување на евиденцијата од МППП пријавата со евиденцијата во системите за плати кај обврзникот. Тие, сепак, можат да вршат корекции со клиентскиот софтвер за потреби на тестирање и проверка.  

Иако, со системите за плати обврзниците може да креираат подготвителен МППП фајл, тој не претставувава официјална МППП пријава, бидејќи фајлот не е електонски потпишан и криптиран, што може да се изврши единствено со клиентскиот софтвер на Фондот на ПИОМ за оваа намена.
Формат на запис за МППП фајл

Форматот  на МППП фајлот се состои од четири (4) вида формати на записи.  
Првите три записи или првите три реда од фајлот се однесуваат на финансиските параметри,  период за плата и придонес, информации за обврзникот.  
Четвртиот вид на запис  се однесува на податоци за осигурениците, односно  вработените.

Секој податок (поле или колона во информатички жаргон)  мора да се одвои со “;” (точка запирка) односно завршува со  “;”  знак кој служи како маркер за одвојување на полињата. Кога нема податок за некое поле тоа содржи само знак  “;” .

Постои мала разлика кога се прави споредба на форматаот на фајлот и визуелната претстава на МППП пријавата.

За да биде тоа поразбирливо, би тргнале од назад.

Четвртиот вид на запис од форматот на фајлот одговара на третиот дел од МППП пријавата -  податоци за вработените.

Третиот вид на запис од форматот на фајлот, одговара на вториот дел од МППП пријавата - податоци за обрзникот за плаќање придонес.

Вториот вид на запис од форматот на фајлот, одговара на  првиот дел од МППП пријавата - податоци за период на плата и придонес.

Првиот вид на запис од форматот на фајлот, одговара на  дел од МППП пријавата кој во клиентскиот софтвер е во посебен панел Финансиски параметри за пресметка (на придонеси) - исклучок е првото поле за месечна просечна плата кое има посебен начин на прикажување, кој ќе биде објаснет во упатството за користење на клиентскиот софтвер.

Форматот на МППП фајлот е дефиниран во член 6. од “ПРАВИЛНИКОТ ЗА СОДРЖИНАТА, ФОРМАТА И НАЧИНОТ НА ДОСТАВУВАЊЕ НА ПОДАТОЦИТЕ ЗА ПРЕСМЕТАНА ПЛАТА И ПРИДОНЕС ЗА ПЕНЗИСКО И ИНВАЛИДСКО ОСИГУРУВАЊЕ” .
Член 6
МППП образецот  во електронски облик е дефиниран со следната 
структура на податоци односно формат на фајл. 
1) Во првиот ред се сместени месечните параметри, одделени со точка и запирка. Тоа мора да бидат 15 податоци(полиња):
	Просечна месечна плата
	NUMBER 

	Даночно ослободување
	NUMBER

	Стапка за пресметка на придонес  ПИО
	NUMBER(2,2)

	Број на работни часови во месецот   
	NUMBER

	Стапка за пресметка на придонес  здравство
	NUMBER(2,2)

	Стапка за пресметка на придонес  вработување
	NUMBER(2,2)

	Месечна гранична даночна основица за прва даночна стапка 
	NUMBER

	Месечна гранична даночна основица за втора даночна стапка
	NUMBER

	Месечна гранична даночна основица за трета даночна стапка
	NUMBER

	Месечна гранична даночна основица за четврта даночна стапка
	NUMBER

	Даночна стапка за основица до прва граница
	NUMBER

	Даночна стапка за основица до втора граница
	NUMBER

	Даночна стапка за основица до трета граница
	NUMBER

	Даночна стапка за основица до четврта граница
	NUMBER

	Даночна стапка за основица до петта граница
	NUMBER


2) Во вториот ред се сместени податоците од првото заглавје одделени со точка и запирка. Тие мора да бидат 4 податока. Податоците се:
	1.1
	Месец
	CHAR(2)

	1.2
	Година
	CHAR(4)

	1.3
	Вид на обврска
	CHAR(3)

	1.4
	Вид на обврзник
	CHAR(3)


3) Во третиот ред се сместени податоците од второто заглавје оделени со точка и запрка. Тие мора да бидат 14 податока. Податоците се:
	2.1
	Даночен број
	CHAR(13)

	2.2
	Назив на обврзникот
	CHAR(200)

	2.3
	Повикувачки број
	CHAR(3)

	2.4
	Телефон
	CHAR(12)

	2.5
	Факс
	CHAR(10)

	2.6
	Адреса, Име на улица
	CHAR(100)

	2.7
	Број
	CHAR(10)

	2.8
	Населено место
	CHAR(20)

	2.9
	Град
	CHAR(20)

	2.10
	Ознака на општина
	CHAR(5)

	2.11
	Поштенски код
	CHAR(6)

	2.12
	Контакт лице
	CHAR(100)

	2.13
	Телефон
	CHAR(12)

	2.14
	Е-маил
	CHAR(100)


4) Од четвртиот ред надолу се сместуваат податоците за секој вработен. Секој запис за вработениот е во посебен ред. Тие мора да бидат точно 31 податоци. Се смесуваат следниве податоци:
	3.0
	Реден број
	NUMBER(5)

	3.1
	ЕМБГ
	CHAR(13)

	3.2
	Презиме
	CHAR(30)

	3.3
	Име
	CHAR(30)

	3.4
	Број на деловна единица
	CHAR(3)

	3.5
	Траење на стаж во денови 
	NUMBER(2)

	3.6
	Ефективна работа часови
	NUMBER(3)

	3.7
	Ефективна работа
Нето плата
	NUMBER(10)

	3.8
	Часови надоместок
	NUMBER(3)

	3.9
	Вид на надоместок
	CHAR(3)

	3.10
	Износ на надоместок
	NUMBER(8)

	3.11
	Основица
	NUMBER(10)

	3.12
	Година од која е определен надоместокот
	CHAR(4)

	3.13
	Нето основица за пресметување на придонес од 3.7 и 3.11
	NUMBER(10)

	3.14
	Бруто основица за пресметување на придонес од нето основица (3.13)
	NUMBER(10)

	3.15
	Придонес за ПИО од 3.14
	NUMBER(10)

	3.16
	Доплата на придонес до минимална основица
	NUMBER(8)

	3.17
	Шифра за вид на стаж
	CHAR(4)

	3.18
	Степен на зголемување
	CHAR(1)

	3.19 а
	Од
	CHAR(2)

	3.19 б
	До
	CHAR(2)

	3.20
	Денови
	NUMBER(2)

	3.21
	Бруто основица за стаж со зголемено траење
	NUMBER(10)

	3.22
	Придонес за стаж со зголемено траење
	NUMBER(8)

	3.23
	Вид на надоместок
	CHAR(3)

	3.24
	Придонес што го плаќа друг орган
Часови
	NUMBER(3)

	3.25
	Придонес што го плаќа друг орган
Нето плата-Основица
	NUMBER(10)

	3.26
	Даночен број на обврзникот каде е пријавен осигуреникот
	CHAR(13)

	3.27
	Информација за вработување
Дата на почеток
	CHAR(2)

	3.28
	Информација за вработување
Дата на престанок
	CHAR(2)

	3.29
	Информација за вработување
Шифра за промена
	CHAR(2)


CHAR= алфа-нумерички знаци
NUMBER= нумерички знаци
NUMBER(n, m) значи: (n-m) места за целиот дел и m места за децималниот дел  
 Податоците задолжително треба да бидат во текст формат, ASCII  код и организирани на следниот начин:
 -  Податоците во датотеката се одделуваат со точка и запирка “;”.

 -  Во секој ред мора да постои предефинираниот број на полиња и секој ред завршува со  chr(13) (enter).

 -  Децималните броеви се пишуваат со децимална точка и со две децимални места.
-  Во текстуалните податоци не смее да се користи точка и запирка.
Пример за МППП фајл со запис за еден вработен:

12700;2880;21.2;184;9.2;1.6;30000;60000;;;15;18;24;;;

03;2005;101;110;

4030992242699;XY;02;3076343;30346;KKK;168;Skopje;Skopje;00043;01000;ddd;3056743;i@com.mk;

1;0904965260095;prezime;ime;001;31;184;5200.00;;;;;;5200.00;8249.00;1749.00;1121.00;0050;;;;;;;;;;;;;;

  забелешка:
Месечна гранична даночна основица за петта   (последна) даночна стапка се подразбира дека е неограничен висок износ и не се користи како параметар.
Затоа имамае позиции (параметри)  за четири гранични износи и за пет стапки.
Согледувања:
	Дел или запис
	Опис
	Согледување

	0
	Финансиски параметри 
	Полињата кои одговараат на финансиските параметри користени во пресметката  (15 полиња)
· Просечна месечна нето плата 
· Износот за месечно лично ослободување 
· % на придонес за пензиско и инвалидско  
· Максимален број на часови, месец 
· % за придонес за здраство
· % за придонес за вработување 
· Месечна гранична даночна основица за прва и втора даночна стапка, а за трета и четврта нема податок (4 полиња)
· Даночна стапка за основица до прва,втора и трета граница, а за четврта и петта граница  нема податок               (5 полиња)

	1
	Период за плата и придонес 
	Сите износи во полињата се задолжителни. 
Вид на обврзник и шифри за придонес , (1.4, 1.3) се соодветно предмет на комбинацијата за проверка ( погледни табела  А)
(4  полиња)

	2
	Обврзник или информации за обврзникот 
	Деловите за обврзник содржат 14 полиња во кои се даваат лични податоци поврзани со обврзникот.  Задолжителни податоци
· Даночен број  (2.1)
· Име на обврзник (2.2)
· Код за општина (2.10)
· Име за контакт (2.12)
· Контакт телефон (2.13)
Сите други полиња се информативни, но адресите се важни за да се подобри комуникацијата со обврзникот. 

	3
	Вработен или информации за обврзникот 
	Делот за вработените содржи 31 поле со податоци, поврзани со работните часови, плата и пресметаните придонеси. 
Делот за вработените е поделен во 8 дела за информации 
· Идентификација за вработениот 
· Ефективно работно време и плата 
· Надоместоци (боледување, инвалидност) 
· Нето, бруто и придонеси
· шифра за вид на стаж
· Период за бенифициран стаж, и износи 
· Обврска за други обврзници 
· Информации за вработување 
Полето  (3.0) се однесува на одредувањето на реден број на вработениот.  Во ова поле може да се превземе интерниот реден број од системот за плати.
Полето (3.4) се однесува на географската локација на вработениот одредена според бројот на деловната единица регистрирана во Државниот завод за статистика.  
Потребни задолжителни полиња: 
· Идентификација на вработениот,  полиња (3.0, 3.1, 3.2, 3.3, 3.4) 
· шифра за вид на стаж (3.17)
Сите останати полиња имаат влијание или се предмет на делумен или целосен статус во зависност од  часовите за вработениот. 


Шифри за обврзник и придонес (Табела А)

Табела ( А ) ги опишува комбинациите кои се дозволени за шифрите за вид обврзник и вид на обврска (придонес) (1.4 и 1.3),  во вториот вид на  запис од форматот на МППП фајлот. Од комбинацијата на полињата 1.4  и 1.3 понатаму зависи текот на конролата за целата МППП пријава. 
	Вид на обврзник
	Опис
	Вид на придонес
	Опис

	110
	Правно лице
	100
	Аконтација на  платата и придонес

	
	
	333
	Конечна пресметка  за месечна платата и придонес за предходно поднесена аконтација. (вид=100)

	
	
	101
	Месечна платата и придонес

	
	
	102
	Разлика на плата и придонес по годишна пресметка

	
	
	103
	Исправки за претходно исплатена платата и придонес

	
	
	109
	Плата и придонеси  по  судска пресуда или судска спогодба

	
	
	222
	Лица вон работен однос, осигурени во случај на настанување на инвалидност и телесно оштетување

	
	
	108
	Плата и придонес од извршена контрола од страна на Фондот

	
	
	122
	Oбврзник во постапка на стечај ( за своите вработени)

	
	
	123
	Oбврзник во постапка на ликвидација( за своите вработени)

	
	
	124
	Oбврзник во постапка на реорганизација или реорганизација      и трансформација во стечајна постапка( за своите вработени)

	111, 112
	Физички лица( што вршат дејност, паушалисти без даночна основица)
	101
	Месечна платата и придонес

	
	
	103
	Исправки за претходно исплатена платата и придонес или разлика на плата за претходен месец

	
	
	108
	Плата и придонес од извршена контрола од страна на Фондот 


	
	
	109
	Плата и придонеси  по  судска пресуда или судска спогодба


Принципи за  контроли и услови поврзани со делот 3, плата и придонес   
Минимум неопходни податоци за еден запис во делот 3 за еден вработен

За секој запис задолжителни се следните полиња : ( од 3.1 до 3.4  и 3.17) .

Податокот за 3.5 не е задолжителен само за случајот кога 1.3 = 100 или 102.

Секој период на осигурување (работен однос во текот на месецот) треба да има барем еден запис за секој вработен. Тој запис треба да ги содржи пресметаните износи за траење на стажот во денови (календарски) (3.5), и мора да има барем минимум податоци за еден од можните три случаи:
· часови (3.6) , нето платата  (3.7)  и  основица и износи (3.13  - 3.15)
· надоместоци  (3.8; 3.9; 3.10 и 3.11)   основица и износи (3.13  - 3.15)
· вид на надоместок (3.23), часови (3.24) и нето плата (3.25), 
 во делот придонес што го плаќа друг орган.
Случаи кога се пополнува повеќе од еден запис за еден осигуреник во дел 3

За да се појасни кога се пополнува повеќе од еден запис за еден осигуреник, треба да се потенцира дека полињата во делот 3. се групирани во 4 главни групи (секоја група има главно поле или индикатор поле) тоа се, кога: 

· во поле 3.9 има повеќе од една шифра за вид на надоместок (боледување, скратено работно време, надоместоци на плата по друг основ).
· во поле 3.17 има и повеќе шифри за вид на стаж.
· во поле 3.23 има повеќе од една шифра за вид на надоместок што го исплатува друг орган (боледување, надоместок за скратено работно време, разлика на плата, преквалификација доквалификација,  и за шифра 144  кога плаќа придонес друг орган). 
· во поле 3.29 има повеќе шифри (кога во истиот месец има почеток и престанок, неплатени часови и престанок поради смрт, остварување по норма и престанок и други комбинации)

Секогаш кога за еден осигуреник ќе треба да се прикажат најмалку два податока во една од погоре спомнатите групи, се пополнуваат најмалку два записи за тој осигуреник.
Специјален случај :  две вработувања кај ист работодавец.
За вработен на кој во текот на месецот му престанал работниот однос (3.29 се пополнува со 2) и повторно засновал работен однос кај ист работодавец (3.29 се пополнува со 9) тогаш се прават две пресметки за плата кои се прикажуваат поодело во различни записи. 
Сите износи за сите записи за еден осигуреник  се интегрална целина и збирно се контролираат.

Четирите погоре спомнати групи се: (главното поле или индикатор поле на групата е нагласено - болдирано,  а останатите полиња се меѓусебно зависни) 
· Надоместок (боледување, инвалидност)    
   (3.8, 3.9, 3.10, 3.11) 
· Стаж  (бенифициран)



   (3.17, 3.18, 3.19, 3.20,                                                                                                                                                                                                                                                         
                                                                                       3.21,3.22)

· Придонес што го плаќа друг орган

   (3.23, 3.24, 3.25)
· Информации за вработување


   (3.27, 3.28, 3.29)  

Препорака: За овие групи на податоци пожелно е  да се воведат шифрарници и евиденција во системите за плати.
Правила за работни денови и часови 

Траење на стажот во денови (3.5) мора да се усогласени со бројот на календарски дениови, или соодветно со информациите дадени во (3.27) и (3.28).

Збирот од (3.6), (3.8), и (3.24) за часовите мора да е усогласен со бројот на можни работни часови кои одговараат на  соодветниот работен период (денови). 

Точниот број на можни месечни работни часови се пресметува како збир од работните часови од работните денови во дадениот месец. За работници со прераспределба на работно време и сезонските работници работниот ден може да трае помалку или повеќе од 8 часа дневно.

Поголемиот или помал број на месечни часови од можниот број на месечните работни  часови зависи од шифрата за вид на стаж (3.17).      ( види табела  Д )
· Исклучокот од наведениве правила, е кога се користи шифрата 144 во (3.23) тогаш  регистрираниот  број на часови во (3.24) не влегува во збирот на можниот број на часови во месецот. 

Ако неплатените часовите  се дел од вкупниот број на можниот број на часови во месецот, тогаш во полето 3.29 треба да се стави  шифрата 6.

Ако на работникот се исплатува плата врз основа на остварена норма, тогаш во полето 3.29 треба да се стави  шифрата 5.
Правила за пресметување и заокружување

При пресметување на придонес од плата се почнува од нето плата или основица од која се пресметува придонесот. Податоците во полињата 3.7; 3.10; 3.11; 3.13; 3.14; 3.15; 3.16; 3.21; 3.22; и 3.25 се заокружуваат на цел број. 

Сите математички операции што се вршат при пресметката од нето во бруто 2 се вршат со заокружување до втора децимала.
Пример за  математичко заокружување :
      “5.200,385” се заокружува на “5.200,39” или
     
“5.200,384” се заокружува на “5.200,38”.

Во пријавата износот конечно би се прикажал “5.200,00”.

Правила за лично ослободување
 
Месечниот износ за личното ослободување се објавува во ”Службен весник на РМ” на почетокот на секоја календарска година. 

Личното ослободување е пропорцинално со бројот на часовите за кои обврзникот пресметува плата и придонес (3.6  + 3.8).

Личното ослободување се пресметува по час и не се применува за прекувремените часови.

Пример:   Работникот работел 112 часа (3.6 + 3.8), можниот број на часови во месецот изнесува 184,  личното ослободување за тој месец е 2770 денари, тогаш:
Лично ослободување за работникот = 2770 * (112/184)  = 1686,08

При пресметување на плата и придонес се користи личното ослабодување кое важело за месецот за кој се пресметува плата и придонес: ако се пресметува плата за декември 2004 година, а пресметката се врши во февруари 2005 година се користи личното ослободување што важело за декември 2004 година, и стапка на придонеси и персонален данок во висина  која важи во месецот во кој се врши пресметката, односно во февруари 2005 година, согласно член 95 од Законот за персонален данок на доход. 
 
При исплата на аконтација на плата и плата по годишна пресметка, пресметувањето од нето во бруто се врши без лично ослободубање.

Личното ослободување се пресметува по час доколку часовите се помалку од можниот број на месечните работни часови. За остварени часови повеќе од можниот број на месечни работни часови личното ослободување се пресметува во висина утврдена за можниот број на месечните работни часови.
Доплата на придонес до минимална основица 

Во согласност со член 180 став 10 од Законот за пензиското и инвалидското осигурување, основица за пресметување и плаќање на придонесот, односно основицата на осигурување, не може да биде пониска од 65% од просечната нето плата по работник во Републиката објавена во тековниот месец.

За специфицирање на доплатата до наведената основица се користи поле 3.16.

Доколку нето платата на работникот е помала од 65 % од месечна просечна нето плата, тогаш се пресметува доплата на придонес за ПИО (3.16) на следниот начин:
     (3.16)  =  (минимално_Бруто -  бруто_на_вработениот) * ( % на придонес за ПИО)

минимално Бруто е бруто изведено од 65 % од месечна просечна плата,
Лимит за придонес за членовите за приватните пензиски фондови 

За осигурениците кои ќе пристапат во задолжително пензиско осигурување, основицата за пресметување и плаќање на придонес од плата, односно основица на осигурување не може да биде повисока од три месечни  просечни плати по работник во Републиката објавени во тековниот месец.(чл.180-а од ЗПИО). Лимит за пресметка на придонесот е бруто од три месечни просечни плати.   




За да може обврзникот правилно да го пресмета придонесот треба да има информација кој од  вработените со плата поголема од три (3) месечни просечни нето плати е  член  во приватен пензиски фонд. (Обврзникот не смее да знае во кој приватен пензиски фонд членува вработениот.)

Обврзникот треба да пресмета и достави во МППП образецот точно пресметана нето платата (3.13),  бруто плата (3.14),  но во (3.15) износ за придонес се внесува лимитираната вредност за придонес, во согласоност со максималната основица за пресметување на придонес за членовите на приватни пензиски фондови, односно придонес чија основица е бруто од три месечни просечни плати.
Пример :  (3.15) = (бруто од 3 месечни просечни нето плати) * %за придонес )
Вид на придонес (103), исправки за плата и придонес 

Пресметаниот износ поднесен со (103) треба да одговара на точните износи кои биле оригинално поднесени и платени. Сите вработени регистрирани во МППП со 1.3=103 треба да се содржани во оригиналниот (1.3=101 или 333) МППП образец за соодветниот обврзник и период, доколку се пријават вработени кои не се пријавени во оригиналниот МППП, образецот нема да биде прифатен.  Исправка на оригинален МППП образец се извршува зависно од тоа дали придонесот е платен или не. Доколку сеуште не е платен исправката се врши со 1.3  со оригинална вредност (101 или 333) и ова всушност преставува замена или прекривање на претходната пријава. Доколку придонесот е платен исправката се врши исклучително со МППП образец со 1.3=103.

Позитивните и негативните разлики се пресметани од ФПИОМ во процесот на поднесување. Исправките се поединечни по вработен, затоа позитивните износи мора да се платат од обврзникот, додека негативните ќе се одземат од наредните пресметки за придонес. Во пријавата со 1.3=103 не треба да се пријавуват работници за кои нема исправка.
Вид на придонес (333),  Конечна месечна пресметка за аконтација 

Пресметаните износи поднесени со 1.3=333 треба да одговаат на целосните месечни износи. За сите вработрени регистрирани во МППП за аконтацијата со 1.3=100 треба да се поднесе конечен МППП образец со 1.3=333 за соодветен обврзник и месец за кој се пресметува и плаќа придонес.  Доколку во конечен МППП образец со 1.3=333 не се појави работник, кој претходно се појавил во  МППП со аконтацијата 1.3=100 тогаш пријавата ќе се одбие.
Правила за стаж на осигурување со зголемено траење (бенифициран)

Кога вработениот работи цел период во месецот на работно место со бенифициран стаж, тогаш за тој вработен податоците се прикажуваат во два реда:
- во првиот во 3.17 се става шифрата за вид на стаж на осигурување и во останатите полиња сите неопходни податоци,
- во вториот ред се пополнува шифрата за работно место што се смета со зголемено траење и податоците во полињата од 3.18 до 3.22.


Кога вработениот во текот на месецот има промена на две работни места каде што стажот на осигурување се смета со зголемено траење и на кој стажот се смета со различен степен на зголемување, а помеѓу прераспределбите на тие работни места не работи на работно место со зголемен стаж на осигурување, тогаш се пополнуваат 4 реда. Наведениот пример на пресметка е пополнет во пример бр.12 од Прирачникот за начинот за пополнување на Образецот МППП.

Вкупниот збир на бројот на денови во (3.20) мора да се усогласи со бројот на осигурени календарски денови во (3.5) и вкупниот износ на бруто платата во (3.21) мора да биде еднаква на  износот на бруто платата на вработениот (3.14).

Правила за придонес што го плаќа друг орган


Во сегментот  “Придонес што го плаќа друг орган” обврзникот ги прикажува  податоците врз основа на кој другите плаќачи-институции треба да ја извршат пресметката и уплатата за придонесот.

Сегментот  содржи 4 полиња, полето 3.26 го пополнува единствено другата институција плаќач за да се идентификува релацијата меѓу вработениот и обврзникот.

Сегментот содржи шифра на друг плаќач која што го идентификува видот на обврската што се бара да биде платена од друга институција. Другите полиња се однесуваат на бројот на часови и нето платата. Во табелата во натамошниот текст на овој документ се однесува на задолжителната обврска да се пополнат полињата, часови и нето плата во релација со шифрата на друг плаќач.

Надомест за скратено работно време 3.23= 130 или 131 .

Се поплнува бројот на часови (3.24) и нето платата која би била исплатена кога осигуреникот би работел со полно работно време..

Надомест на плата поради помала плата на друго работно место 3.23=133 .

Во 3.24 часови не се пополнуваат, а во 3.25 се пополнува нето платата од работното место од кое е работникот прераспореден.

Придонес за заштитно друштво и инвалидно лице 3.23=144.

Во 3.24 се пополнуваат часови, а нето плата 3.25 не се пополнува. Часовите во 3.24 и збирот од часовите од  3.6 и 3.8  мора да одговараат на можниот број на месечните работни часови.
Правила за пополнување на сегметот информација за вработување 

Доколку за вработениот има почеток или престанок на работниот однос и осигурувањето во месецот за кој се пресметува придонесот, се препорачува да се пополни соодветното поле 3.27 или 3.28 и 3.29=1, 2 или 3, како превентива  да не се одбие МППП образецот во случај соодветните М1/М2 да не се пристигнати во Фондот.

ФПИОМ ќе ги контролира датумите во 3.27, 3.28 со датумите во М1 и М2 и доколку тие се различни тогаш ќе се побара од обврзникот да се ги достави точните датуми. Во случај придонесот да не е платен, ФПИОМ бара нов МППП образец, доколку пак придонесот е веќе платен, тогаш се бара нов МППП образец со 1.3 = 103 (исправка на МППП образецот).
Контрола на вид на обврска (1.3) поврзана со пресметките во Дел 3

Следнава табела (Б) ја опишува поврзаноста на видот на обврска (1.3) со соодветните податоци во полињата од Делот 3.
Табела ( Б )
	шифра за придонес
	Нето
= Бруто
(3.13 = 3.14)
	Употреба на лично ослободување
	Контрола на работни часови и ефективнаплата (3.7+3.11)
	Контрола на траење на стажот во денови
(3.5)
	ОПИС


	100
	
	
	
	
	Само износите за нето (3.13), бруто платата (3.14) и придонес (3.15)треба да се поднесат. Во пресметката се работи без лично ослободување.

	333
	
	x
	x
	x
	Информациите  за  вработени мора да се пресметаат според нормалните месечни пресметки, со лично ослободување.

	101
	
	x
	x
	x
	

	102
	
	
	
	
	Само износите за нето (3.13) , бруто платата (3.14) и придонес (3.15) треба да се поднесат. Во пресметката се работи без лично ослободување.

	103
	
	x
	x
	x
	Податоците за вработените мора да се пресметаат според вообичаените месечни пресметки.

	108
	
	x
	x
	x
	

	109
	
	x
	x
	x
	

	222
	x
	
	
	x
	Треба да се пополнат само износите:  нето (3.13) , бруто платата (3.14) и придонес  (3.15).
 Траење на стажот во денови (3.5) треба да одговара на датумите за вработување (3.27 и 3.28)


Објаснувања за табелите : 
· Нето = Бруто,  “x” означува дека бруто платата во (3.14) мора да биде еднаква на нето платата во (3.13) за пресметаниот придонес. (3.15, 3.16).
· Употреба на лично ослободување, “x” означува дека дел или целото лично ослободување (според работниот период) треба да се вклучи во формулата за бруто платата (3.14). 
· Контрола на работни часови, “x” означува дека посебно внимание  треба да му се даде на деновите и часовите (3.6, 3.8, 3.24) поврзани со работниот период. Кога во табелата не се појавува “x”, тогаш сегментите 3.6 , 3.8, 3.23, 3.24 и 3.25 не се потребни. 
· Контрола на траење на стажот во денови, “x” означува дека траењето на стажот 3.5 треба да се усогласи со периодот на работа во дадениот месец.
Потребни полиња и можни комбинации за пополнување во четирите главни групи на полиња

Во следните табели се означени можните комбинации за пополнување на полињата од одредена група на полиња.
Табела ( Ц ), надоместоци 
ги опишува потребните врски на наведените полиња со шифрата за вид на надоместок (3.9) :
	шифра за надоместок
(3.9)
	Опис
	% Нето основица
	Нето надоместок
(3.10)
	Нето основица
(3.11)
	Број на часови
(3.8)
> 0

	124
	Недокументирани часови за кои не е пресметан придонес
	
	
	
	x

	125
	Надоместок за боледување 
	70%
	x
	x
	x

	126
	Надоместок за боледување
	80%
	x
	x
	x

	127
	Надоместок за боледување
	90%
	x
	x
	x

	128
	Надоместок за боледување, (повреда на работа, професионална болест и др.) 
	100%
	x
	x
	x

	130
	Надоместок  за скратено работно време
	100%
	x
	x
	x

	131
	Надоместок  за скратено работно време 
	85%
	x
	x
	x

	133
	Надоместок за намалена  платата 
	100%
	x
	x
	

	134
	Надоместок за преквалификација или доквалификација 
	100%
	x
	x
	x

	135
	Надоместок за преквалификација или доквалификација
	80%
	x
	x
	x

	136
	Надоместок за преквалификација или доквалификација
	70%
	x
	x
	x

	137
	Надоместок за преквалификација или доквалификација
	50%
	x
	x
	x


3.10 = (Нето основица (3.11)  *   % Нето основица)

Табела ( Д ), шифри за вид на стаж
ги опишува потребните врски на некои од наведените полиња со шифрата за вид на стаж (3.17) : 
	шифра за вид на стаж
(3.17)
	Опис
	Контрола на можниот број на месечните работни часови.

	Потребни шифри за вид на надомест
(3.9)
	Потребни шифри за друг пклаќач (3.23)
	Дата на почеток
(3.27)
> 0
	Дата на престанок
(3.28)
> 0

	2222
	Лице вон работен однос осигурано  во случај на настанување на инвалидност и телесно оштетување
	
	
	
	x
	x

	
	
	
	
	
	
	

	0050
	Време поминато во работен однос со полно работно време
	
	
	
	
	

	0040
	Неплатено отсуство до  30 дена во текот на годината
	
	
	
	
	

	0041
	Работа подолга од полното работно време (прекувремена работа)
	x
	
	
	
	

	0042
	Време поминато во истражен  затвор до  30 дена
	
	
	
	
	

	0043
	Вреве поминато на издржување казна  затвор до 30 дена
	
	
	
	
	

	0044
	Време поминато во штрајк организиран согласно законските прописи
	
	
	
	x
	x

	0045
	Време поминато на принуден одмор согласно законските прописи
	
	
	
	x
	x

	0046
	Време за кое на осигуреникот му се исплаќа зголемена плата остварена по основ на иновација, рационализација и други видови на творештво
	
	
	
	
	

	0047
	Време поминато во работен однос со неполно работно 
време
	x
	
	
	
	

	0048
	Време поминато во работен однос со скратено работно време кое е изедначено со полно работно време
	
	x
	x
	
	

	0049
	Изедначување на полно работно време на исигуреници кои работат во смени, но не пократко од 32 часа во неделата со оние работници кои работат со полно работно време, но не во смени односно само претпладне
	
	
	
	
	

	0055
	Време поминато на работа во странство на државјанин на РМ кој засновал работен однос кај работодавец кој врши дејнос во странство односно деташирани работници
	
	
	
	x
	x

	0065
	Време поминато на сезонски работи кое се пресметува како полно работно време
	x
	
	
	
	

	0066
	Прераспределба на работно време
	x
	
	
	
	

	0067
	Време поминато на професионална рехабилитација, односно преквалификација или доквалификација на која бил упатен инвалидот на трудот
	
	
	
	
	

	0072
	Време поминато во задолжително осигурување за работниците упатени на школување, студии, стручно усовршување и специјализација
	
	
	
	x
	x

	
	
	
	
	
	
	

	0089
	Скратено работно време порадо нега на потешко хендикепирано дете
	
	x
	x
	
	



Шифрата за вид на стаж која се содржи во горнава табела ќе се комплетира со опфицијалниот кодекс на ФПИОМ кој ги опишува сите професионални активности кои се предмет на стажот на осигурување што се смета со зголемено траење.

Сите записи за  вработените, часовите и работниот период треба да се контролираат со можниот број на месечни работни часови и бројот на денови во месецот за кои се пресметува и плаќа придонес.

Табелата (Д) ги дефинира карактеристичните шифри за вид на стаж (3.17), кои бараат  дополнителни контроли поврзани со можниот број на месечните часови. “x” ја дефинира шифрата за вид на стаж која бара посебни контроли. Контролите треба да осигураат дека бројот на работни часови, работните дополнителни часови за тие вработени не го надминува дозволениот број на можниот број месечни работни часови.
Табела (Е), придонес што го плаќа друг орган
ги опишува потребните врски на наведените полиња со шифрата за вид на надоместок (3.23) :  
	Вид на надоместок
(3.23)
	Опис
	Нето плата - основица (3.25)
> 0
	Часови (3.24)
> 0

	140
	Надоместок за боледување (70% - 90% надоместок)
	x
	x

	128
	Надоместок за боледување, повреда на работа, професионална болест (100% надоместок)
	x
	x

	129
	 Надоместок на плата за боледување што го исплатува ФЗО ( 50% породилно отсуство и 100% плата од работодавец согласно ЗРО) 
	x
	x

	130
	Скратено работно време (100% надоместок)
	x
	x

	131
	Скратено работно време (85% надоместок)
	x
	x

	132
	Скратено работно време за нега на потешко хендикепирано дете  
	
	x

	133
	Надоместок на плата поради помала плата на друго работно место
	x
	

	144
	Придонес за инвалидно лице или заштитно друштво (Министерството за финансии) 
	
	x

	145
	Придонес за индивидуален земјоделец од недоволно развиено подрачје ( Биро за недоволно развиени подрачија)
	
	x


Број на часови во (3.24) не може да биде поголем од можниот број на месечни работни часови за месецот за кој се пресметува и плаќа придонес. 
Табела (Ф), информации за вработување
ги опишува потребните врски на наведените полиња со полето шифра за промени (3.29):  
	Шифра за промени
(3.29)
	Опис
	Дата на почеток
(3.27)> 0
	Дата на престанок (3.28)> 0

	1
	Дата за почеток на вработување   
	x
	

	2
	Дата на престанок на вработување  
	x
	x

	3
	Поднесен  извод на умрени, за вработениот  
	
	x

	4
	Решение за паричен надоместок за инвалидност во текот на месецот
	
	

	5
	 Плата по остварување и по норма 
	
	

	6
	Неплатени часови  
	
	

	9
	Осигуреник кој има престанок на работен однос и повторно засновање на работен однос во истиот месец кај ист обврзник
	x
	x



Шифрите (4), (5) и (6) потврдуваат постоење на информации за почеток на користење на право на надоместок по основ на инвалидност, зголемена или намалена плата поврзана со остварување и норма и неплатени часови.

Засенчениот дел од табелата кажува дека вредноста во тоа поле се смета за опционална, но не и задолжителна. 

